
					ఈ పుట అచ్చుదిద్దబడ్డది

చ. తొడిఁబడి దిక్ప్రతీరములఁ దూల్చుచు నద్రిబిలాంతరంబులన్

సుడిగొనుచున్ ధరిత్రిఁ గలచోటుల ముంచుచు నభ్రపద్ధతిం

దొడరి తరంగితం బగుచు దుస్తరవర్తనమై మెలంగె న

ప్పుడు పురి భద్రవాద్యకులభూరిరవౌఘము చిత్రవైఖరిన్. 10



మ. అనఘంబై సుమనోనికాయసముదారామోదసంవర్ధకం

బునునై శోభితనైకరాగయుతమై ప్రోద్యత్సువర్ణాఢ్యమై

ఘనమధ్వభ్యుదయంబు దెల్పు గిరిజాకల్యాణ మప్పట్టునన్

వినతాంగీనికరంబు వాడెఁ గలకంఠీకంఠనాదోపమన్. 11



ఉ. ఆయెడ గౌరిపంపున సురాంబుజనేత్ర లఖండహార్దధా

రాయతి వెల్లి మీఱఁ దలయంటఁగ మజ్జన మాచరింపఁ గై

సేయఁగఁ జంద్రికావనితఁ జేరిరి నవ్యఫలాక్షతాదికం

బాయతహేమపాత్రనిచయంబులఁ బూని రయంబు మీఱఁగన్. 12



శా. ఆనారీమణు లంత శోభనవితర్ద్యగ్రస్థలిన్ స్యూతర

త్నానీకం బగుపెండ్లిపీఁట నిడి యందాభూపకన్యామణి

న్వ్యానమ్రాననచంద్ర నుంచి శిర సంటం జేరి రింపెచ్చ ‘శో

భానేశోభనమే’ యటంచు విబుధాబ్జాతాననల్ పాడఁగన్. 13



సీ. సొగ సెచ్చ నీధరేశునిపట్టి తలయంటఁ

దగు నీకళానిధిదంట యనుచు,

నీకంజకర కభిషేకంబు సవరింప

నీసుమనోదంతి యెఱుఁగు ననుచు,

నలువుగా నీకొమ్మనలుఁగు గావింప నీ

సురభిచరిత్ర నేర్పరి యటంచు,

మహితాళి యివ్వేళ మసలఁగా నేటికే

యీశ్యామ సేవ కీవేగు మనుచు,

		 ఈ పేజీలో చివరి మార్పు 10 జూలై 2020న 03:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

